
				এই পাতাটির মুদ্রণ সংশোধন করা প্রয়োজন। 
নিত্যানন্দ
জগাই মাধাই উন্মত্ত ভাবে নিতাইকে মারিবার জন্য তাড়া করিল ইনি দ্রুতপদে পলায়ন পূর্বক পরিত্রাণ পাইলেন। অন্ত একদিন ইনি হরিনাম প্রচার করিয়া প্রত্যাগমন করিতেছেন, ইত্যবসরে তাহারা ইহঁাকে পথে দেখিতে পাইল । মাধাই ক্রোধে ইহার মস্তকে কলসীর কণা ফেলিয়া মারিল । মস্তক বিদ্ধ হইয়া, অজস্র রক্তধারা পড়িতে লাগিল। মধাই পুনৰ্ব্বার আঘাত করিতে উদ্যত হইলে, জগাই তাহাকে নিবারণ করিল। সংবাদ পাইয়া চৈতন্য সদলবলে তথায় উপস্থিত হইলেন। নিতাই-চৈতন্তের প্রেমে পাষণ্ডদ্বয়ের হৃদয় দ্রবীভূত হইল। তাহার সদ্ভাবাপন্ন হইয়া ভক্তিপরায়ণ পরম বৈষ্ণবরূপে পরিণত হইল ।
চৈতন্য লীলাচলে গমন করিলে, নিত্যানন্দ তাহার অাদেশে বঙ্গদেশে থাকিয়া হরিনাম প্রচার করিতে লাগিলেন । ভাগীরথী তীরে পাণিহাটী গ্রামে ইনি অনেক দিন থাকিয়া হরিনাম প্রচার করেন । তদনন্তর গঙ্গার উভয় পার্শস্থ গ্রাম সমূহে হরিনাম প্রচারে প্রবৃত্ত হন। সহস্ৰ সহস্ৰ লোক বৈষ্ণব সম্প্রদায় ভুক্ত হইতে লাগিল। সপ্ত গ্রামের সুবর্ণ বণিক সকল•ইহঁর শিষ্য হইলেন ।
ক্রমে বঙ্গীয় সমগ্র বণিক সমাজ ।
[ s8१ ]
নিধিরাম
তাহাদের অনুসরণ করিল। বঙ্গে নিতাইয়ের হরিনামের তুমুল তরঙ্গ উত্থিত হইল।
কথিত আছে মে গোবৰ্দ্ধন নামক এক ব্যক্তির বিশেষ অনুরোধে নিতাই পূর্বের সন্ন্যাসী বেশ ত্যাগ করিয়া গৃহীর বেশ ধারণ করিলেন। নবদ্বীপে গমন পূৰ্ব্বক ইনি চৈতন্যের মাতা শচীদেবার নিকট পুত্ৰবৎ অবস্থান করিতে লাগিলেন । ইহঁার আগমনে নবদ্বীপে পুনরায় হরিনাম প্রচার আরম্ভ হইল। বৈষ্ণবগণ মহা আনন্দে নিতাইয়ের সহিত যোগ দিলেন ।
অতঃপর নিত্যানন্দ সংসারী বৈষ্ণব হইতে ইচ্ছুক হইলেন । নবদ্বীপের নিকটবৰ্ত্তী শালিগ্রামের পণ্ডিত স্থৰ্য্যদাস সরকেলের বসু ও জাহ্নবী নাম্নী কন্যাদ্বয়ের সহিত ইহঁার পরিণয় হইল। শচীদেবীর গৃহে নিতাই সস্ত্রীক বাস করিতে লাগিলেন। ইহার বীরভদ্র নামে পুত্র এবং গঙ্গা নামে কন্যা জন্ম গ্রহণ করে । চৈতন্যের মানব লীলা সম্বরণের পর, নিত্যানন্দের দেহত্যাগ হয় । ( ভক্তিচৈতন্য
চন্দ্রিক )
নিধিরাম গুপ্ত—বাঙ্গালার বিখ্যাত
গীতরচক। ইনি সচরাচর নিধুবাবু নামে পরিচিত এবং ইহার

